
PANDUAN PENGGUNAAN KAMUS 

 

1. KATA 

 

Kata yang dijadikan entri dalam Kamus Dewan Perdana terdiri daripada kata akar atau kata dasar. 

Selain itu, kependekan, kata ganda (kecuali kata yang bermaksud jamak), gabungan kata, huruf 

Jawi, Rumi dan Yunani, kata nama khas, imbuhan, angka abjad (contohnya 2D dan 3D) dan 

parabahasa (contohnya aaa... dan ooo...) juga dijadikan sebagai entri. Kata ditandai dengan huruf 

tebal, berwarna biru dan santak ke kiri dalam paparan portal.  

 

Kata yang berhomonim ditandai dengan angka arab dalam bentuk superskrip. Contohnya: 

Senarai kata yang mempunyai persamaan ejaan diletakkan di bawah menu sisi. Contohnya: 

 

 
 

2. SUBENTRI 

 

Subentri terdiri daripada frasa kata, kata terbitan dan frasa kata terbitan. Senarai subentri 

dipaparkan pada menu sisi di bahagian kiri portal bagi paparan komputer. Subentri ditandai 

dengan huruf tebal, berwarna biru dan santak ke kiri dalam paparan portal, disusun seperti contoh 

yang berikut: 

Senarai subentri dipaparkan di bahagian atas bagi paparan telefon bimbit. 

 

 
 

Kata terbitan (misalnya seimbang) yang menerbitkan kata-kata terbitan lain (berseimbang, 

berseimbangan, menyeimbangi dan lain-lain) diolah dengan dua cara, sebagai entri dan 

subentri. Sebagai entri, kata ini dan bentuk-bentuk terbitannya ditakrif dan dilengkapi dengan 

maklumat seperti entri-entri lain. Sebagai subentri, kata ini dilonggokkan bersama-sama 

terbitannya di bawah kata akarnya (imbang) dan dirujuksilangkan kepada kata ini yang diolah 

sebagai entri (seimbang). 

3. KATA PRAKATEGORI 

 

Kata prakategori ialah kata yang tidak dapat berdiri sendiri sebelum diimbuh, tidak wujud dalam 

bentuk imperatif, tiada pasif diri, tiada pasif kena, dan boleh wujud dalam bentuk frasa, kata 

terbitan atau peribahasa yang membawa makna yang berkaitan. Kata ini ditandai dengan catatan 

“Kata prakategori. Sila klik pada pilihan kata terbitan/frasa/peribahasa untuk maklumat 

selanjutnya”. Contohnya dalam kata bajik, pengguna perlu klik pada menu Kata Terbitan untuk 

mendapatkan maklumat lanjut berkenaan kata bajik. 

 

 

 
 

Contoh lain kata prakategori seperti dalam kata kunjung1, pengguna perlu klik pada menu Frasa 

Kata untuk mendapatkan maklumat lanjut berkenaan kata kunjung1. 

Contoh lain seperti dalam kata unjuk1, pengguna perlu klik pada menu Peribahasa Kata untuk 

mendapatkan maklumat lanjut berkenaan kata unjuk1. 

 

 

 
 

4. JAWI 

 

Ejaan Jawi disertakan pada hampir semua kata dan subentri, kecuali kata yang berikut: 

a. Kata yang merupakan singkatan seperti IMF, Dr., Kg. dan drp. 

b. Kata yang merupakan simbol seperti C, Ag, kg dan P. 

c. Kata yang merupakan rangkai kata yang melebihi dua perkataan yang setiap satunya 

menjadi entri seperti merbah sampah kuning, Anugerah Sastera Negara dan Dewan 

Bahasa dan Pustaka. 

d. Kata yang merupakan imbuhan seperti ber-, per-...-an, panca-, dwi- dan -wi. 

e. Kata nama tokoh (kecuali nama nabi dan rasul) seperti Mahathir Mohamad, Dol Said dan 

Hang Jebat. 

5. TRANSKRIPSI FONETIK 

 

Sebutan baku diberikan pada kata dan subentri (kecuali kata seperti yang dinyatakan pada 

perkara 4.) dengan menggunakan lambang fonetik yang berasaskan abjad fonetik antarabangsa 

(IPA) SIL Manuscript. Pemenggalan sebutan bagi sesuatu kata dan subentri ditandai dengan 

tanda titik. Contohnya: 

 

 

 

 

 
 

Bagi kata yang bermula dengan huruf vokal a, e, i, o dan u, kata terbitannya diberikan dua cara 

sebutan. Contohnya: 

Bagaimanapun, entri tertentu hanya diberikan satu sebutan sahaja. Contohnya: 

Kata dialek atau kata bahasa serumpun diberikan sebutan baku sahaja. Sebutan asalnya mengikut 

dialek atau bahasa serumpun tidak disertakan. Contohnya:  

 

 

 
 

6. LABEL 

 

6.1 Label Variasi Sosial 

 

Terdapat 11 label variasi sosial yang dimasukkan di dalam kamus ini, iaitu kata arkaik, bahasa 

basahan, bahasa diraja, bahasa halus, bahasa kasar, intim, klasik, kiasan, puitis, slanga dan 

tabu. 

 

Label ark diberikan pada kata arkaik, iaitu kata yang pada satu masa dahulu luas 

penggunaannya tetapi sekarang jarang atau hampir tidak digunakan lagi. Contohnya: 

Label bb diberikan pada kata bahasa basahan, iaitu kata yang digunakan dalam percakapan 

tidak formal dan boleh diperturunkan dalam bentuk tulisan seperti yang terdapat dalam komik, 

surat tidak rasmi ataupun surat peribadi dan juga di bilik bual dalam talian. Contohnya: 

 

 

 
 

Label bd diberikan pada kata bahasa diraja yang digunakan dalam kalangan keluarga diraja, 

golongan istana, atau antara keluarga diraja dengan rakyat jelata. Contohnya: 

Label bh diberikan pada kata bahasa halus, iaitu kata yang lembut dan sopan serta berunsur 

eufemisme yang digunakan dalam pertuturan atau tulisan supaya lebih beradab dan tidak 

menyentuh perasaan sesiapa. Contohnya: 

 

 

 
 

Label bk diberikan pada kata bahasa kasar yang tidak sopan atau kurang manis dalam 

pertuturan atau tulisan, yang boleh menyakitkan hati orang yang mendengar atau 

membacanya. Contohnya: 

Label intim diberikan pada kata yang digunakan untuk menunjukkan keakraban dan 

kemesraan antara penuturnya seperti pasangan suami isteri atau pasangan kekasih. 

Contohnya: 

 

 
Label kl diberikan pada kata bahasa klasik yang terdapat dalam sastera tradisional seperti 

Sejarah Melayu dan hikayat-hikayat yang bertarikh pada sekitar abad ketujuh belas dan 

kelapan belas. Contohnya: 

Label ki diberikan pada makna kiasan bagi kata yang tidak menggunakan makna asal untuk 

menjelaskan sesuatu perkara dengan tujuan untuk menguatkan makna atau ketepatan kata 

tersebut dalam sesuatu wacana. Contohnya: 

 

 
 

Label pts diberikan pada kata yang diungkapkan secara puitis, sama ada dalam bentuk puisi, 

sajak atau karya sastera yang lain. Contohnya: 

 

 
 

Label slg diberikan pada kata slanga, iaitu kata atau ungkapan yang tidak formal dan biasanya 

hanya digunakan dalam komunikasi harian antara individu dalam kumpulan sosial yang sama. 

Contohnya: 

Label tabu diberikan pada kata larangan dalam budaya sesuatu bangsa atau kaum. 

Contohnya: 

 

 
 

6.2 Label Bidang Ilmu 

 

Terdapat 46 label bidang ilmu bagi kata yang berupa istilah dalam kamus ini dengan 

menggunakan kependekan yang tertentu (sila rujuk Senarai Kependekan dalam menu 

Panduan). Istilah yang pernah digunakan suatu ketika dahulu tetapi telah digantikan dengan 

yang terkini diberikan label istilah lama dengan kependekan il. 

 

6.3 Label Kelas Kata 

 

Sebanyak 22 label kelas kata terdapat dalam kamus ini yang menggunakan kependekan 

seperti yang tertera dalam Senarai Kependekan dalam menu Panduan. Setiap pecahan 

makna diberikan label kelas kata berdasarkan konteks penggunaannya dan berpandukan 

Tatabahasa Dewan Edisi Ketiga. Bagaimanapun, beberapa entri, misalnya ke tengah, ke 

tepi; konvensi sosial, misalnya helo, sayonara; kata nama khas bagi tokoh dan akronim, 

serta kata yang maknanya membawa maksud digunakan sebagai penekan, misalnya 

bergegas-gegas tidak diberikan label kelas kata. 

 

7. MAKNA 

 

Makna diberikan dalam Kamus Dewan Perdana dalam bentuk frasa atau ayat penuh yang 

kadangkala melebihi satu ayat. Apabila sesuatu kata, frasa, kata terbitan atau peribahasa 

mempunyai lebih daripada satu makna, pecahan makna ditandai dengan angka Arab. Contohnya: 

8. CONTOH PENGGUNAAN 

 

Dalam kamus, selain menjadi bukti sesuatu kata itu wujud dalam sesuatu bahasa, contoh 

penggunaan juga membantu memperjelas makna yang dihuraikan bagi kata tersebut. Untuk 

tujuan ini, sedapat mungkin penyusun memilih ayat-ayat yang menunjukkan penggunaan kata, 

frasa atau kata terbitan yang tipikal daripada Korpus DBP, MCP atau web. Lazimnya, satu hingga 

tiga ayat atau frasa diberikan sebagai contoh penggunaan untuk sesuatu makna. 

 

9. PERIBAHASA 

 

Peribahasa diletakkan di bawah kata nama yang pertama. Jika tidak terdapat kata nama, maka 

peribahasa tersebut diletakkan di bawah kata kerja atau kata adjektif pertama dalam peribahasa 

berkenaan. Peribahasa tidak dimasukkan di bawah entri kata tugas seperti bagai, ibarat, belum, 

hendak, jangan, bagaimana, jika, kerana, yang dan sebagainya. Dua peribahasa yang membawa 

makna yang sama disejajarkan dan diletakkan pada dua kata yang berbeza mengikut aturan di 

atas. 

10.  ASAL USUL KATA 

 

Kamus Dewan Perdana menyediakan maklumat asal usul kata (etimologi) bagi kata warisan dan 

kata pinjaman. Maklumat ini terdapat pada menu Asal Usul Kata. Contohnya: 

 

 

 
 

Kata “daripada” dalam maklumat asal usul kata bermaksud “daripada bahasa asal atau daripada 

bahasa lain”. Contohnya: 

Bagi sesuatu kata warisan, maklumat asal usul kata menyusurgalurkan perubahan kata tersebut 

dari segi bentuk dan makna (jika ada) daripada bahasa purbanya (bahasa Austronesia Purba, 

Melayu-Polinesia Purba, Melayu-Jawanik Purba dan sebagainya) sehinggalah kata itu masuk 

ke dalam bahasa Melayu kini. Contohnya: 

 

 

 

 
 

Dalam maklumat asal usul kata warisan diberikan juga maklumat bahasa atau dialek kerabat 

yang direkonstruksi bersama bahasa Melayu untuk mendapatkan bahasa purbanya. Contohnya 

Sunda, Iban dan Kambera seperti yang berikut. 

Bagi kata pinjaman pula, maklumat asal usul kata memperlihatkan perubahan bentuk dan makna 

kata (jika ada) daripada satu bahasa kepada satu bahasa sebelum masuk ke dalam bahasa 

Melayu. Contohnya: 

 

 

 
 

Maklumat bahasa sumber yang dipetik daripada Kamus Dewan juga dijadikan sebagai 

sebahagian daripada maklumat asal usul kata. Contohnya: 

11. RUJUK SILANG 

 

Rujuk silang umumnya dibuat apabila sesuatu kata atau salah satu maknanya dirujuk kepada 

kata utama atau subentri tertentu yang ejaannya, bentuknya atau penggunaannya lebih lazim, 

standard atau diutamakan. Terdapat empat jenis rujuk silang, iaitu yang menggunakan penanda 

► (simbol segi tiga kanan), var (varian), lihat dan lihat juga. 

 

Simbol ► (segi tiga kanan), lihat dan var digunakan untuk merujuk kata atau subentri yang tidak 

bertakrif kepada yang bertakrif. Contohnya: 

 

 

 

 
 

Bagi kata kependekan bahasa asing, bentuk penuh dalam bahasa asing dan padanan bahasa 

Melayunya diletakkan selepas kata tersebut dirujuksilangkan menggunakan simbol ► (segi tiga 

kanan) kepada kata yang bertakrif. Contohnya:  

 

 
 

Rujuk silang berpenanda ► (simbol segi tiga kanan) juga digunakan bagi kata terbitan yang 

dimasukkan sebagai entri di bawah huruf yang berkaitan kerana mempunyai beberapa terbitan 

sendiri. Kata terbitan ini diolah sedemikian untuk memudahkan pengguna membuat carian. 

Contohnya: 

 

 

 
 

Penanda lihat juga pula digunakan untuk menunjukkan perkaitan antara dua kata atau lebih yang 

merujuk pada entiti yang sama tetapi berbeza ejaan atau bentuknya, dan tidak setara dari segi 

penggunaannya. Contohnya: 

12. NOTA PENGGUNA 

 

Nota pengguna mengandungi maklumat tambahan bagi sesuatu kata, dipaparkan di dalam kotak 

atau kurungan, dan bertujuan untuk membimbing pengguna dari segi penggunaan kata tersebut. 

Contohnya ejaan kata Lebai Malang bagi makna kiasan dan bentuk pasif bagi kata men-. 

 

 

 
 

13. JENAMA 

 

Sebahagian kecil kata dalam Kamus Dewan Perdana merupakan jenama produk, atau yang 

berasal daripada jenama produk yang banyak ditemukan penggunaannya dalam data korpus 

bahasa Melayu. Bagi kedua-dua jenis kata ini, label jenama diberikan sebelum makna dan 

diletakkan dalam tanda kurung. Contohnya: 

14. TANDA DALAM MAKLUMAT ASAL USUL KATA 

 

Terdapat beberapa tanda dalam maklumat asal usul kata yang diberikan. Walau bagaimanapun, 

hanya tanda yang tidak mudah difahami sahaja diterangkan di bawah ini. 

 

14.1 Tanda Kurung Dakap 

Tanda kurung dakap ( { } ) mengandungi maklumat kependekan nama penyelidik atau 

sumber rujukan. Contohnya: 

 

 



23 

 
 

 
 

14.2 Tanda Asterisk 

Tanda asterisk ( * ) menandai kata asal yang hipotetikal bagi kata warisan. Contohnya: 

 

 
 

14.3 Tanda Campur 

Tanda campur ( + ) menunjukkan sesuatu kata itu terdiri daripada dua kata yang 

digabungkan. Contohnya: 

 
 

14.4 Tanda Panah Kiri 

Tanda panah kiri ( ← ) bermaksud “daripada kata yang terbentuk secara sinkronik”. 

Contohnya: 

14.5 Tanda Petik Tunggal 

Tanda petik tunggal (‘ ’) digunakan untuk menandai makna kata. Contohnya: 

 

 

 
 

14.6 Tanda Soal 

Tanda soal ( ? ) diletakkan di depan, di tengah atau di belakang sumber, kata atau makna 

untuk menunjukkan bahawa “kesahihan fakta tidak dapat dipastikan”. Contohnya: 

 

 

 
 

14.7 Tanda Titik Bertindih 

Tanda titik bertindih ( : ) diletakkan sebelum bahasa kerabat. Contohnya: 

